
STRUCNI RAD

Studija rizika u radu odjelienja

Interne revizije

Rezime

Da bi interna revizije Sto ekonomicnije i efikasnije obavila svoje zadatke povezane sa upravljanjem rizicima u privrednom entite-
tu i sudjelovanjem u procesu korporativnog upravijanja u segmentu koji se odnosi na identifikovanje rizicnih podrucja i pronalazenju
adekvatnih odgovora na umanjenje ili eliminisanje rizika, neophodno je da se u svakoj organizaciji sacini studija rizika koja ce ocijeniti nivo
rizika povezanog sa dijelovima organizacije i pojedinim procesima. Studija rizika ce dati izvore za sacinjavanje plana interne revizije koji
bi trebalo usmjeriti na najrizicnija podrucja poslovanja privrednog drustva. U svom radu, interna revizija bi trebalo da identifikuje faktore
koji su bili kljucni za ocjenu visokog nivoa rizika za konkretnu funkciju. Rezultati studije ¢e pomoci i u korekciji upravljanja entitetom, Sto
podrazumijeva pronalazenje adekvatnih riesenja kad su u pitanju rizicni segmenti poslovanja. Kvantifikacija rizika je najbolje riesenje za
ocjenu njihovog nivoa. Stoga ce se u prakticnom primjeru nivo rizika iskazivati upravo u brojcanom obliku i njihovim grupisanjem u rizike

malog, srednjeg i visokog nivoa.

Kljuéne rijeéi: Interna revizija, upravijanje rizicima, upravljanje segmentima.

uvoD

Danas jo$ uvijek veliki broj internih revizora nedovoljno razumije
kako interna revizija moze da stvara dodatnu vrijednost organiza-
ciji, s obzirom na to da internu reviziju vide kao funkciju kojoj je
zakonski garantovano pravo da postoji'. Poimanjem nove uloge
interne revizije u privrednim entitetima proSirena je njena tradici-
onalna funkcija zastite i oSuvanja imovine sa stvaranjem dodatne
vrijednosti. Konacni efekti rezultata interne revizije trebalo bi da uticu
na uvecéanje vrijednosti ukupne organizacije i njenog znacaja. Taj
doprinos se ostvaruje kroz ispitivanje i ocjenu djelovanja sistema
internih kontrola, identifikaciju i ispitivanje i predlaganje upravljanja
rizicima, reviziju raCunovodstveno-finansijskih informacija, te sa-
gledavanije tekucih, srednjorocnih i razvojnih programa organizacije
i davanje preporuka u cilju efikasnijeg rada i razvoja privrednog
drustva ili drugog poslovnog entiteta. Pored toga, obaveza i odgo-
vornost interne revizije u organizaciji je da svakodnevno sagledava
promjene u blizem i Sirem okruZenju i procjenjuje njihov uticaj na
poslovanje organizacije. Na osnovu izvrSenih procjena faktora iz
okruzenja definiSu se preporuke kojima se ukazuje na moguce
negativne utjecaje tih agenasa na organizaciju, ¢ime se pridonosi
efikasnijem i efektivnijem upravljanju organizacijom i stvaranju
dodatne vrijednosti.

Ubrzane promjene u okruZenju utiCu na stvaranje brojnih Sansi, ali i
novih rizika u poslovanju, $to primorava rukovodstvo organizacije da
posebnu paznju posveti upravljanju rizicima. Otkrivanje i prepozna-

vanije rizika kao i sposobnost upravljanjima je preduslov da privredni
subjekt opstane, a ciljevi viasnika su svakako da se omogudéi dalji
razvoj i rast. Nemogucnost da se odogovori na adekvatan nacin
na prisutne poslovne rizike obi¢no dovodi do stagnacije, gubitka
razvojnih Sansi, ¢ime se znacaj i uticaj tog subjekta smanjuje. Pred-
met ovog rada jeste na koji naCin definisati, prepoznati i odrediti
stepen rizika u pojedinim poslovnim funkcijama te na koji nacin
odrediti njihov uticaj, kao i pretpostavljene aktivnosti rukovodstva
na smanjenju ili eliminaciji uticaja pojedinih rizika.

U radu ¢e se prvo analizirati najznacajniji rizici koji su imanentni
privrednim druStvima sa opisom njihovih karakteristika i znaca-
ja, a nakon toga na prakticnom primjeru ¢e se opisati procjena
rizika kroz tabelarni prikaz riziénih podrudja po segmentima.
Kvantifikacija rizika izvrSi¢e se na osnovu podataka o poslovnom
okruzenju, djelatnosti i poslovnim rezultatima privrednog drustva,
ocjeni sposobnosti uprave da odgovori prijetnjama i rizicima koji
se susrecu u poslovanju.

Na kraju ¢e se ocijeniti da li pravilno usmjerene aktivnosti interne
revizije mogu uticati na smanjenje broja rizicnih podrucja u poslo-
vanju privrednih organizacija ili smanjenju nivoa ukupnog poslov-
nog rizika, ¢ime se direktno uti¢e na povecanje ukupne poslovne
uspjesSnosti i mogucnosti da se odgovori na sve sloZenije izazove
koji se namecu u sadasnjem privrednom okruzenju.

' Obaveznost interne revizije sadrzana je u odredbama ¢lanova 28-32. Zakona o javnim preduzecima (“Sluzbeni glasnik Republike Srpske”, broj 75/04), a vezuije se za

javna preduzeca u kojima je vecinski vlasnik drzava.

1. ANALIZA | PROCJENA RIZIKA U RADU
INTERNE REVIZIJE

Neophodnost procijene rizika i upravljanja rizicima stvorila je novi
pristup internoj reviziji koji je zasnovan na identifikaciji rizicnih
faktora u poslovanju i stvaranju strategije adekvatnog odgovora.
Ovako postavljena interna revizija daje dovoljno elemenata ruko-
vodstvu da efikasnije i efektivnije upravlja organizacijom, te na taj
nacin Stiti i povecava njenu vrijednost.

Jedan od najvaznijih zadataka interne revizije je izrada godiSnje
studije rizika, koja se moZe saciniti i za duze, ali i kraée vremenske
periode. GodiSnjom studijom rizika treba prepoznati, definisati i
procijeniti rizicna podrucja poslovanja javnog preduzeca, koja treba
podvrgnuti internoj reviziji, tako da ocjena rizika poslovanja javnog
preduzeca predstavlja osnovu za planiranje i provodenje revizije.
Utvrdivanjem strategije rizika koja se bazira na procjeni rizika,
postavlja se temelj za upravljanje rizicima i za izradu planova
interne revizije u javnom preduzecu.

Strategija rizika podrazumijeva pet osnovnih elemenata,? i to :

— politika rizika (strateSki postupci s rizikom),

— identifikacija rizika (vrednovanje, ocjenjivanje i prikazivanje
rizika),

— upravljanje rizikom (nadleznost i odgovornost menadzmenta),

— nadzor i kontrola rizika (nadleznost interne kontrole i interne
revizije) i

— izvjeStavanije o riziku.

Rizik se moze definisati kao postoje¢a vjerovatnoca nastanka

nekog dogadaja, koji ¢e imati posljedice na ostvarenje ciljeva

javnog preduzeda.

Politika rizika podrazumijeva osnovna stajaliSta uprave o postupanju
sa rizicima u preduzedu. Stav uprave u vezi sa rizicima poslovanja
¢ini bitan dio poslovne politike svakog javnog preduzeca, te pred-
stavlja vodilju u postupanju sa rizicima u okviru Zakona i interne
regulative javnog preduzeca.

PonaSanije organizacije u odnosu na rizicna podrucja poslovanja moze
se opisati kao sklonost ka riziku, neutralnost prema riziku ili kao strah
od rizika. Politika rizika predstavlja na¢in upravljanja rizikom na nacin
da se negativni efekti pojedinih rizika minimiziraju ili potpuno neutraliSu.

Za identifikaciju rizika koriste se kvantitativne i kvalitativne metode. Za
svaki rizik koji treba identifikovati, mora se utvrditi nosilac rizika koji
se personifikuje kroz lice koje je odgovorno za rizik, procesi i faktori
koji generiSu rizike. Svakako se o¢ekuje da se odrede i aktivnosti ru-
kovodstva sa ciljem eliminacije ili smanjenja negativnih uticaja rizika.

U okviru ove studije izvrSic¢e se procjena i kategorizacija rizika. Na
osnovu vjerovatnosti nastanka rizika i njegovog znacaja koji moze
imati na poslovanje javnog preduzeca, rizici ¢e se u prakticnom
primjeru koji slijedi, svrstati u tri kategorije, i to:

— V -rizici visokog nivoa, su oni rizici koji imaju jako velik uticaj
na poslovanije i veliku vierovatno¢u da ¢e se dogoditi (ocjenjuju
se sa 8-10),

— S -rizici srednjeg nivea, su oni rizici koji imaju znaCajan uticaj
na poslovanje i manju vjerovatnocu da ¢e se dogoditi (ocjenjuju
se sad-7)i

— N -rizici niskoig nivoa su oni rizici koji mogu imati znacajan
uticaj na poslovanje i vrlo malu vjerovatnoéu da ée se dogoditi,
(ocjenjuju se sa 0-3).

2. PROCJENA RIZIKA PO SEGMENTIMA
POSLOVANJA JAVNOG PREDUZECA

Preduzece koje Ce biti razmatrano u nastavku registrovano je kao
Javno komunalno preduzeée (JKP) sa osnovnom djelatno$éu pri-
kupljanja i obrade industrijskog otpada i otpada iz domacinstava,
odrzavanje zelenih povrSina, isporuka vode za pice i dr. Prema
raéunovodstvenim kriterijumima, preduzece je razvrstano u srednja
pravna lica. U posljednje tri godine, ostvaruje se pozitivan rezul-
tat, s tim da je rezultat poslovnih aktivnosti negativan. Pozitivno
poslovanje se ostvaruje zahvaljujuci ostalim prihodima. MiSljenje
nezavisnog revizora o finansijskim izvjeStajima posljednje poslovne
godine je bilo sa rezervom na poziciju potrazivanja od kupaca, sa
ocjenom da je ta pozicija aktive precijenjena. Rukovodstvo nema
definisanu strategiju i postupke ocjene rizicnih podrucja poslovanja
§to se odnosi i na upravljanje rizicima. Okruzenje, koje €ini lokalna
zajednica, ali i Sira regija u kojoj preduzece ostvaruje svoje po-
slovne interese, procjenjuje se kao prosjecno riziéno, s tim da JKP
nikako ne moze izbjeci efekte opstih privrednih kretanja, koji se
ocjenjuju kao negativni. Organizacija procesa rada je naslijedena
iz predratnih vremena i nije vrSeno osavremenjavanje kljucnih
funkcija, osim djelimiéne informaticke podrSke procesa prodaje
(ispostavljanja racuna o izvrSenim uslugama / isporukama),
raéunovodstva i naplate potrazivanja. Investicione aktivnosti su
povezane sa zaduzenjem kroz medunarodne kreditne aranzmane
koji ¢e u buducem vremenu uticati na povecanje finansijskih
rashoda u vidu placanja dospjelih kamata. Kadrovska politika se
oslanja na misljenja kljucnih rukovodilaca, a timsko odlucivanje je
zanemareno, Sto umnogome uti¢e na kvalitet donesenih odluka.
Autoritet glavnog menadzZera je neprikosnoven bez saradnje sa
nizim rukovodstvom. Nacin na koji se donose kljucne, ali i ope-
rativne odluke utie na ukupan integritet upravljacke strukture.
Kako su cijene komunalnih usluga pod kontrolom predstavnickog
tijela lokalne zajednice, dolazi do dispariteta izmedu cijena ulaznih
komponenti (energenti, materijal, nabavka opreme, proizvodne i
druge usluge, cijena radne snage i dr.) i cijene komunalnih usluga
koje JKP pruza. Ovakvi odnosi direktno uti¢u na finansijski polozaj
JKP, s tim da se zbog ekonomske krize i stepen naplate potrazivanja
smanjuje, naroCito kada su u pitanju privredni subjekti. Sistem
informisanja je zastario i neadekvatan. Pod krinkom poslovne
tajne podvode se i informacije koje bi trebalo da budu dostupne
svim eksternim i internim korisnicima. Uvodenje novih tehnologija
ili plan uvodenja standarda kvaliteta (npr. ISO standrada) nije na
dnevnom redu rukovodstva. Inerni kontrolni postupci su zanemareni
i jedino su prisutni u sektoru naplate potrazivanja. Rizici koji su
vezani za zaposlene (tehniCka i higijenska zastita) iznad prosjeka
su, jer se standardne procedure pojednostavljuju ili zanemaruju. U
okruzenju u kojem preduzece posluje prisutni su uobi¢ajeni rizici
povezani sa kretanjima na trziStu energenata, materijala, usluga
i radne snage. Od strane vlasnika (skupstine lokalne zajednice)
imenovana je nova uprava (nadzorni odbor) i izvrSni direktori, dok
je za glavnog direktora ponovo imenovano isto lice.

Na osnovu pojave ili prema razlozima nastanka, rizici u konkrenom
javnom preduzedu, slicno kako se moze razvrstati i kod drugih
privrednih subjekata, podijeliée se na ove grupe rizika:®

— poslovni rizici;
— neposlovni rizici;
— rizici okruzenja.

2 Vidjeti opSirnije u poglavlju 3 — Upravljanje rizikom, str. 53—-85. u knjizi Pickett K.H. Spencer, Osnovni prirucnik za internu reviziju, 2007 .
3 0 ulozi interne revizije u procesu identifikacije i upravljanja rizicima vidjeti Standarde izvodenja interne revizije broj: 2110, 2120, 2130, kao i Standarde PS 2100-3 i PS

2100-4, str. 14-17.i 221-229. u knjizi Profesionalna praksa interne revizije.

U nastavku Ce se opisati osnovni elementi svakog od navedenih
osnovnih rizika kao i rizicna podrucja u okviru navedena tri osnovna
rizika.

2.1, POSLOVNIRIZICI

Poslovni rizici su rizici koji su vezani za poslovanje javnog predu-
zeca i uzrokovani su unutrasnjim aktivnostima ili neaktivnostima
ili nekim vanjskim faktorima koji direktno vrSe uticaj na efikasnost
dijela poslovanja ili na ukupno poslovanje javnog preduzeca. U
poslovne rizike spadaju:

— tehnicki rizici, a to su rizici koji se pojavljuju zbog dotrajalosti
objekata, postojenja, opreme ili instalacija, Sto je uzrokovano
prestankom zanavljanja opreme i postrojenja ili nedovoljnog
investicionog ili tekuéeg odrzavanja;

— ekonomski rizici, koji nastaju kao posljedica neekonomitnog
poslovanja, usljed:

— uticaja inflacije, monetarne i fiskalne politike, regulatornih
postupaka organa vlasti, usljed uticaja konkurenata kao
posljedica agresivnog nastupa,

— ograniCenja nabavke energenata, materijala i rezervnih
dijelova ili usljed porasta ukupnih troSkova poslovanija;

— rizici u prodaji, koji nastaju kao posljedica pogreSne procjene
kupaca i njihove traznje ili kao posljedica gubitka dijela trziSta
od strane konkurenata;

— finansijski rizici, koji nastaju najéeSce usljed poveéanja nena-
plaéenih potrazivanja ili preuzimanjem kreditnih obaveza, a koje
nec¢e moci biti vracene iz pozitivnih efekata novih ulaganja.

Kao posebne stavke u studiji rizika koji se tiu grupe poslovnih
rizika u nastavku ¢e se opisati najznacajniji rizici.

Rizik upravljanja postoji ako upravljacki procesi javnog preduzeca
nisu uskladeni sa zakonskim zahtjevima i kada uprava javnog
preduzeca ne moze osigurati adekvatan nadzor nad aktivnostima
upravljanja. Kako je od strane nadleznih tijela tek prije mjesec
dana imenovana nova uprava (nadzorni odbor i izvrSni direkto-
ri), u odredenom buducem vremenu, dok se novo rukovodstvo
u potpunosti ne upozna sa organizacijom, svojim obavezama i
odgovornostima, postoji odredeni veci nivo rizika uskladenosti,
pravovremenosti i adekvatnosti odluka koje se donose u odnosu
na zahtjeve da odluke uprave budu uvijek u funkciji efikasnog i
ekonomicnog poslovanja. Stoga se u ovoj godini rizik upravljanja
procjenjuje na visi nivo od uobicajenog.

Rizik ovlaséenja je rizik koji moZe da nastane ako rukovodioci
na bilo kojem nivou i zaposleni ne upravljaju odnosno ne obavljaju
svoje poslove u skladu sa internim pravilima, ali i o¢ekivanjima
koja se veZu za konkretno radno mjesto odnosno funkciju. Takode,
ovaj rizik je vezan i za neposjedovanje potrebnih znanja, vjestina
i sposobnosti, Sto podrazumijeva i nepoznavanje tehnoloskih pro-
mijena/inovacija koji su bitni za konkretnu djelatnost. Sve ovo moze
dovesti do donoSenja pogreSnih odluka koje uzrokuju negativne
posljedice, Cesto i sa negativnim ekonomskim efektima. Nivo ovog
rizika se procjenjuje kao visok do sredniji.

Rizik integriteta se pojavljuje kao vjerovatnost prevare od strane
menadZmenta, zaposlenih, posrednika, rizik od ilegalnih i nea-
utorizovanih aktivnosti, Sto moze dovesti do gubitka imidza na
trzitu ili do finansijskog gubitka. Nivo ovog rizika, kao i prethodni,
procjenjuje se kao visok do sredniji.

Finansijski rizik smatra se posebno znacajnim s obzirom na
vrijednost materijalnih sredstva koja su povjerena JP. Ovaj rizik je
svojstven za svaki poslovni subjekt, a ispoljava se kroz odredenu

vjerovatnost da javno preduzece nece obezbjediti adekvatnu likvid-
nost da isplati svoje obaveze, i da ne upravlja finansijskim rizicima
na nacin koji je konzistentan sa poslovnim ciljevima preduzeca.
Finansijski rizik se identifikuje kroz:

— rizik novéanog toka, koji se ispoljava kao rizik (ne)naplate
potrazivanja od kupaca u ugovorenom roku. Ovaj rizik se
povecava ako se neadekvatno i nedosljedno primjenjuju politike
u pogledu prioriteta naplate i poStovanja ugovorenih rokova,
kao i zbog nenamjenskog troSenja sredstava ili zbog rizika
(pre)investiranja;

— poreski rizik, koji se pojavljuje kada su znacajne transakcije
javnog preduzeca neadekvatno klasifikovane, zbog ¢ega su
nepotrebno oporezovane. Ovaj rizik se poveéava i zbog neu-
saglaSenosti donesenih odluka sa svim poreznim propisima.
Interna pravila JP moraju se kontinuirano uskladivati sa izmje-
nama dosadasnjih i odredbama novih poreskih propisa;

— kako su aktivnosti JKP iz kojih se ostvaruju prihodi pod rezimom
kontrole i odobrenja cijena od strane nadleznog organa lokalne
samouprave, ovaj rizik se povezuje sa adekvatno$éu odluka
tih organa. Medutim, rizik cijena se povezuje sa kamatnim i
valutnim rizikom jer se preduzeée u znacajnoj mjeri finansira
iz pozajmljenih sredstava i kredita koji imaju zastitne valutne
klauzule,

— valutni rizik se javlja kod ugovaranja i koriStenja medunarodnih
kredita, vezano za obracunsku jedinicu i rok vracanja kredita.

Nivo finansijskog rizika se takode procjenjuje kao visok do srednji.

Rizik informacionih tehnologija je rizik da informacione tehnolo-
goje, kako racunarska oprema, tako i programska rjeSenja koristeni
u poslovanju nisu adekvatni zahtjevima poslovnog subjekta. Ako
se ne postize odgovarajuca efikasnost informacionog sistema,
smanjuje se mogucnost da se na adekvatan nacin odgovori teku-
¢im i buducéim poslovnim potrebama. Kako se relativno ¢esto vrsi
osavremenjavanje aplikativnih programskih rieSenja, a i raéunarska
oprema je novijeg datuma, nivo rizika informacionih tehnologija se
procjenjuje kao srednji.

Operativni odnosno procesni rizik se veze za pojedine funkcije /
poslovne jedinice koje se organizuju u skladu sa potrebama privred-
nog subjekta i Gije aktivnosti omogucéavaju da preduzecée odgovori
svojim obavezama i poslovne planove izvrSi u realno moguéem
obimu. Ako se radni proces i odgovornost svake pojedine radne
jedinice ne definiSu na adekvatan nacin i ako se jasno postavljeni
ciljevi ne ostvaruju, tada se govori da postoji povecani rizik izvrSenja
osnovnih zadataka radnog procesa i operacija koje se ocekuju
da ce biti obavljene od sluzbe, odjeljenja, radne jedinice, odsjeka.

Nivo ovog rizika se procjenjuje kao sredniji.
Rizik izvjeStavanja ukljucuje ocjenu sljedeceg:

— dali su finansijski izvjeStaji sacinjeni u skladu sa relevantnim
zakonima i racunovodstvenim standardima i pravilima, kao
eksternim aktima, kao i u skladu sa internim racunovod-
stvenim politikama koje je usvojila uprava. Rizik postoji kada
objelodanjeni finansijski izvjestaji ukljuéuju znacajno netacne
tvrdnje, ili znacajno izostavljene ili pogreSnu interpretaciju
cinjenica, Sto korisnike finansijskih izvjeStaja dovodi u zabludu.
Rizik finansijskog izvjeStavanja povecava se ako se Uprava
na neadekvatan nacin odnosi prema preporukama interne
i eksterne revizije, ako se poslovne infirmacije povezane sa
osnovnim poslovnim ciljevima preduzeéa pogresno prezentuju,
izostavljaju ili na drugi nacin iskrivljuju, Sto direktno utiCe i na
povecanje rizika knjigovodstvenog izvjeStavanja o poslovanju
preduzeca,

rizik procjene internih kontrola je rizik koji se javlja zbog
nepotpuno snimljenog sistema internih kontrola i njegove
neprilagodenosti odredenim organizacionim cjelinama javnog
preduzeca. Pojavljuje se zbog slabosti u prikupljanju dovoljno
relevantnih i pouzdanih informacija za procjenu uspostavljanja
i efektivnosti operativnih internih kontrola, preko finansijskinh
izvjeStaja, rezultirajuéi u netacnim izjavama rukovodstva, u
izvjeStavanju internih kontrola, i

— rizik zakonskog izvjeStavanja se javlja u sluc¢aju kada su ope-
rativni izvjestaji i finansijske informacije javnog preduzeca,
trazene od regulatornih tijela, institucija, nadleznog ministarstva
ili organa lokalne zajednice nekompletne, netacne ili su nebla-
govremene, pa izlazu javno preduzece odredenim kritikama,
kaznama i sankcijama.

Nivo ovog rizika se procjenjuje kao srednji.

2.2. NEPOSLOVNI RIZICI

Neposlovni rizici, koji se vezuju uz vanjske uticaje, a ¢esto
posmatraju i kao posljedica viSe sile na koje javno preduzeée ne
moze uticati. Ako se Stetni dogadaj desi, preduzece se suocava sa
posljedicama koje u pravilu imaju negativan finansijski predznak.

U neposlovne rizike, izmedu ostalih, spadaju:

— fizicki rizici su rizici koji nastaju usljed raznih nezgoda i van-
rednih dogadaja;

— socijalni rizici su sadrzani u mogucnosti da se okolina, ali
i radnici podstaknuti spoljnim uticajima pona$aju suprotno
standardnim ocekivanjima;

— neposlovni rizici su sadrzani i u mogucnosti da nastane Stetan
dogadaj krade, nemara ili odredenog nereda, i

— liéni rizici, su rizici koji nastaju usljed povrede radnika van
radnog mjesta i obavljanja poslovnih zadataka, bolesti, promjene
zdravstvenih grupa, smrti radnika i gubitka klju¢nog osoblja, bilo
da se radi o rukovodnom ili struéno-specijalizovanom osoblju
za djelatnost javnog preduzeca.

Nivo ovog rizika se procjenjuje kao mali do sredniji.

2.3. RIZICI OKRUZENJA

Rizik okruzenja se javlja kada vanjski faktori imaju uticaj na po-
slovanje javnog preduzeéa u odnosu na izbor strategija, operacija,
odnosa sa kupcima i dobavljaima, organizacione strukture ili
finansijskog stanja i neefikasnosti.

U ovu kategoriju spadaju sljededi rizici:

— rizik konkurencije nastaje kada postojeéi ili novi konkurenti
preduzimaju na trziStu akcije koje mogu uticati na konkurentsku
moc javnog preduzeda;

— rizik dostupnosti kapitala, ovaj rizik nastaje kada javno preduze-
¢e nema efikasan pristup kapitalu koji je potreban za realizaciju
njegovih strateSkih planova i ostvarenje novcanih tokova za
otplatu dugova po njihovom dospijecu;

— regulatorni rizik je rizik koji se pojavljuje ili se moze pojaviti
zbog uticaja promjena zakonske regulative od strane drZavnih
regulatornih organa ili organa lokalne zajednice, koje mogu imati
za posljedicu porast konkurentskog pritiska i mogu znacajno
uticati na sposobnost javnog preduzeéa da efikasno posluje,

— pravni rizik nastaje ako javno preduzece ne moze poslovne
odnose sa partnerima, ugovorene aranzmane i specificne
aktivnosti uskladiti sa vaze¢im zakonskim okvirom,

— rizik trziSta moZe da nastane kada javno preduzece prestane da
bude monopolista i da pone da posluje u trziSnim uslovima,

— rizik djelatnosti nastane kao posljedica moguénosti da bi os-
novna djelatnost kojom se bavi javno preduzece mogla izgubiti
na atraktivnosti,

— rizik od elementarnih nepogoda ili katastrofalne Stete moze
negativno djelovati na sposobnost javnog preduzeca da obavlja
svoju djelatnost ili da se pokriju operativni troSkovi, koji c¢e
nastati otklanjanjem nastalih Steta,

— rizici katastrofalnih dogadaja (poplave, pozari, zemljotresi i dr.),
ako su nastale Stete takvih rezmjera da se ne moze nastaviti
poslovni proces. U ovaj rizik moze se uvrstiti i rizik od oruZanih
pljacki, kojem mozZe biti izloZzen svaki segment javnog predu-
zeca.

Nivo ovog rizika se procjenjuje kao nizak.

3. IDENTIFIKACIJA | KVANTIFIKACIJA
RIZICNIH PODRUCJA U POSLOVANJU
KOMUNALNOG JAVNOG PREDUZECA

Da bi se izvrsila identifikacija rizitnih podrucja, potrebno je razmotriti
unutra$nije i spoljne faktore koji se vezuju za ostvarenje godiSnjeg
poslovnog plana, kao i na pozicije stalne i obrtne imovine, potra-
Zivanja i obaveza.

U narednom tabelarnom* prikazu, pored identifikacije rizicnog po-
drucja, opisace se faktori koji utiCu na visinu rizika, aktivnosti koje
se ocekuju od uprave sa ciliem kontrole rizika, a dace se i brojcana
kvantifikacija procjene rizika sa oznakama M za mali nivo rizika, S
za srednji i V za visoki nivo rizika (kolone 5, 6). Ukupni rizik dobice
se kao proizvod rizika vjerovatnoce ostvarenja rizicnog dogadaja
i ocjene uticaja tog Stetnog dogadaja na poslovanje JKP (kolona
7). Osjenceni su rizicni procesi kod kojih je proizvod vjerovatnoce
visi od 56.

4 Vidjeti poglavlje — Registri rizika i sklonost prema rizicima, str. 30. u knjizi Pickett K.H. Spencer, Osnovni prirucnik za internu reviziju, 2004.

0d posmatranih devet grupa rizika i 39 procesa za koje je izvrSena
procjena rizika, oznaGeno je kao pozicije sa ukupnim visokim rizikom
13 stavki ili ¢ak 1/3, Sto se moZe ocijeniti kao znacajan broj. Po
ucestalosti oznaCavanja pozicija kao visokorizicnih, izdvaja se
grupa rizika vezanih za informisanje, gdje je od Cetiri procesa ¢ak
tri oznaCeno kao visokorizicni. Takode, veci broj pozicija sa visokim
ukupnim rizikom nalazi se u grupi finansijskih rizika, gdje od Sest
stavki, Cak Cetiri su oznaCene kao procesi visokog rizika. Stoga se
finansijska i funkcija izvjeStavanja mogu ocijeniti kao najrizicnija
podrucja u organizaciji i njima se treba posvetiti posebna paznja.

4. UPRAVLJANJE RIZICIMA

Jedan od glavnih zahtjeva u procesu upravljanja rizikom jeste
potreba da se utvrdi da li su poslovne jedinice ili pojedine funkcije
javnog preduzeca adekvatno osposobljene da se nose sa rizikom
koji se locira na tu funkciju. Uz to je vrlo vazno utvrditi procjenu
ukupnog rizika koji treba podnijeti, te ispitati kako se ukupni rizik
u konkretnom sluc¢aju moze izraCunati, odnosno prikazati.

Upravljanije rizicima je proces koji se, sa jedne strane, sastoji od ana-
liziranja, procjenjivanja, nadziranja i saopStavanja rizika povezanih
sa bilo kojom aktivnosti, funkcijom ili procesom, a sa druge strane
se oGekuje da tim prijetnjama koje rizici poslovanja prouzrokuiju,
JP odgovori na adekvatan nacin, Sto podrazumijeva minimiziranje
ili ¢ak eliminisanje gubitaka.

Nakon $to je izvrSena identifikacija i vrednovanje relevantnih rizika,
moze se odluciti treba li se uticati na te rizike i kojim mjerama.® U
praksi se na faktore koji mogu uzrokovati da se Stetni dogadaj i
negativna posljedica rizika ostvari, moze uticati kroz:

— izbjegavanie rizika, Sto podrazumijeva aktivnosti kojima se vrSi
potpuno otklanjanije rizika, a postize se na taj nacin da se svaka
aktivnost povezana sa rizikom prekine;®

— smanjenije rizika, $to podrazumijeva upotrebu tehnickih, orga-
nizacionih ili kadrovskih mjera kojima ¢e se smanijiti vierovatnoca
njegovog nastanka ili da se smanji Steta koja bi proizasla iz
odredenih rizika.” Vrlo bitan elemenat za smanjenje rizika je
zajednicko djelovanje mjera koje su vezane za upravljanje
rizikom i sistema internih kontrola. Adekvatan sistem internih
kontrola treba dati bitan doprinos smanjenju rizika;

— prenoSenje rizika je specifican metod upravljanja rizikom, a
sastoji se iz aktivnosti kojima se rizik prenosi na treée osobe.
0d bitne je vaznosti rizike koji ugroZavaju postojanje prenijeti
na treée osobe,® i

— vlastito podnoSenje rizika odnosi se na one rizike koji se ne mogu
izbjedi ili prenijeti na tre¢e osobe, pa se kao takvi moraju snositi.°

Interni revizori imaju profesionalnu obavezu i odgovornost da budu
podrska i pomoc¢ upravi kod upravljanja rizicima, Sto se o€ituje kroz:

— pruZanje nezavisne i objektivne ocjene, uvjeravanja o adekvatnosti
i uspjesnosti procesa upravljanja rizicima i internim kontrolama
javnog preduzeda,

— davanje savjeta, sugestija i uputstava kod definisanja nacina
identifikacije strategije upravljanja rizicima u javnom preduzecu, i

i Rdinancingl

— davanje prijedloga upravi javnog preduzeca o mogucnosti
unapredenja procesa upravljanja rizicima.

Za uspjeSno upravljanje rizicima odgovorno je rukovodstvo javnog
preduzec¢a na svim nivoima rukovodenja. U javnom preduzeéu
proces upravljanja rizicima treba da se odvija u nekoliko faza:

— 1.faza:izrada i usvajanje planova poslovanja javnog preduzeca i
donoSenie strategije za ostvarenje usvojenih postavljenih ciljeva.
Za izradu ciljeva poslovanja i utvrdivanje strategije kojom ée se
ostvariti ti ciljevi, odgovorna je uprava javnog preduzeca, a usvaja
ih na prijedlog nadzornog odbora skupstina javnog preduzeca,

— 2.faza: definisanje i procjena rizika. Direktor odjeljenja interne
revizije sa odjeljenjem interne revizije javnog preduzeca, obave-
zan je da utvrdi rizicna podrucja poslovanja javnog preduzeca
i da, na osnovu utvrdenih rizicnih podrucja poslovanja, izvrSi
procjenu pojedinih rizika,

— 3. faza: sagledavanje i ocjena sistema internih kontrola. Za us-
postavljanje i funkcionisanje sistema internih kontrola u javnom
preduzecu odgovorna je uprava javnog preduzeca. Odjeljenje
interne revizije na ¢elu sa direktorom odjeljenja interne revizije,
ima obavezu da preispita i ocijeni sistem internih kontrola u
svakom segmentu javnog preduzeéa. Ocjenu i preporuke u
vezi sa sistemom internih kontrola dostavlja na razmatranje
odboru za reviziju, koji ih nakon provedene rasprave dostavlja
nadzornom odboru i upravi javnog preduzeca,

— 4. faza: preduzimanje mjera. Uprava javnog preduzeca je od-
govorna za preduzimanje mijera radi ostvarivanja postavljenih
ciljeva i provodenja kontrolnih postupaka u javnom preduzeéu
kojima se smanjuje mogucnost nastanka rizicnih dogadaja ili
se uticaj negativnih faktora umanjuje, i

—  5.faza: pracenje i izvjestavanje kako se ostvaruju postavijeni ciljevi.

Odjeljenje interne revizije, na ¢elu sa direktorom odjeljenja interne
revizije, odgovorno je za pracenje kako se ostvaruju postavljeni
ciljevi vezano za interne kontrolne postupke u pojedinim funkcijama
i ukupno u javnom preduzeéu. Sa svojim izvjeStajima odjeljenje
interne revizije upoznaje upravu javnog preduzeca i svoje izvjeStaje
podnosi odboru za reviziju na razmatranje i nadzornom odboru
na usvajanje.

Radi umanjenja vjerovatnosti nastanka riziénih pojava, kao i u cilju
smanjenja posljedica Stetnih dogadaja, uprava moze da reaguje na
jedan od navedena Cetiri nacina, kako je ve¢ prethodno opisano u
ovom poglavlju ili jednom od kombinacija pomenute Cetiri strategije.

5. NADZOR, KONTROLA | IZVJESTAVANJE

5.1. Nadzor

Pod pojmom “nadzor” podrazumijeva se prikupljanje podataka o
svim vrstama stanja jednog ili viSe procesa u javnom preduzecu,
pomodu prikladnih sistema promatranja. Kod nadzora rizika treba
se osigurati da stanje rizika u javnom preduzeéu bude na istom ili
nizem nivou od onog koji je procijenjen u usvojenoj strategiji. Ako
se desi da rizik prede gornji projektovani nivo, neophodno je izvrSiti

5 Upravljanje rizikom na nivou preduzeca, str. 68, u knjizi Pickett K.H. Spencer, Osnovni priru¢nik za internu reviziju, 2004.
& Situacija kada privredni subjekt odustane ili prekine odredene aktivnosti koje su bile povezane sa nesrazmjernim rizikom. Kao primjer moze se uzeti aktivnosti pre-
mjeStanja deponije otpada, $to moZe ugroziti zdravlje stanovniStva i zagaditi prirodnu sredinu. Poslije analize veliCine rizika, privredno drustvo moZe odustati od takvih

aktivnosti.

7 Kao primer se moZe navesti da se rizik gubitka informacija moZe znacajno umanijiti ili ¢ak u potpunosti eliminisati ako se arhiviranje podataka vrsi automatski u vrlo

kratkom roku, na viSe lokacija i viSe vrsta medija.

8 Jedan od nacina prenoSenja rizika jeste i sistem osiguranja imovine, ali i lica kod osiguravajucih drustava.
9 Takvim rizicima ne treba upravljati ukoliko se stvaraju veéi tro8kovi kada se njima aktivno upravlja, od veli¢ine i vierovatnoée nastanka Stete, ve¢ ih u tom slucaju treba

tolerisati.

promjenu planiranih aktivnosti sa ciliem da se konkretni rizik svede
na prihvatljiv nivo.

Kontinuirano se mora nadzirati efikasnost mjera koje se provode
sa ciliem smanjenja nivoa rizika i njihov uticaj na njegovo kretanje.
Svrsishodan nadzor rizika sastoji se od formalnih i neformalnih
postupaka, koje prema kategoriji rizika i specificnim potrebama i
odgovornostima moZze provesti rukovodstvo, interna revizija ili lica
odgovorna za proces'®.

5.2. Kontrola

Kontrola rizika podrazumijeva nadziranje i regulisanje procesa prema
zadanim smjernicama i normama. Kontrolne mjere se naznacavaju
kao interne kontrole ili sistem internih kontrola. Sistem nadzora
rizika sastoji se iz identifikacije i praéenja nivoa prepoznatih rizika,
kontrolisanja riziCnih pojava u pojedinim funkcijama. Ako se pokaze
da nivo rizika raste, potrebno je pojacati interne kontrolne postupke
i razmotriti promjenu strategije ili mjera povezanih sa konkretnim
riziCnim pojavama.

Interna revizija treba promatrati kontrolu procesa u pogledu djelot-
vornosti sistema integriteta podataka, njihove potpunosti i mjero-
davnosti. Kod razvijanja i implementiranja djelotvorne kontrole rizika
javnog preduzeca, interna revizija treba imati savjetodavnu ulogu.

5.3. lzvjeStavanje

IzvjeStavanje o pojedinim mjerama povezanim sa procesom uprav-
ljanja rizikom podrazumijeva da se mjerodavna lica ili instance koje
imaju ovlastenja da odlucuju o poslovanju JP obavijeste o rizi¢nim
situacijama kako bi im se pruZila mogucnost da mogu reagovati
u smislu kontrola, potvrdivanja ili protivijenja. Izbjegavanje rizika
podrzava promjenu strategije koja je prethodno usvojena i ponovno
ocjenjivanje koja od strategija je najracionalnija: izbjegavanje, sma-
njivanje ili prenoSenije rizika. Samo izvjeStavanje se moze posmatrati
kao interno i eksterno izvjeStavanje.

Interno izvjeStavanje predstavlja bitan izvor informacija za donoSenje
odluka u preduzecu, a moZe biti osnov za eksterno izvjeStavanije,
koje se uglavnom orijentiSe na zakonske zahtjeve.

Pored navedenih vrsta izvjeStavanja, s obzirom na vrijeme,
izvjeStavanje moze biti redovno, cikliGki ponavljano izvjeStavanje
i ad-hoc izvjeStavanije.

ZAKLJUCAK

Svoj rad interna revizija javnih preduzeca zasniva na godisnjoj studiji
rizika. Sama izrada studije rizika predstavlja najsloZeniji posao i $to
je kvalitetnija studija rizika, veca je vjerovatnoca izrade kvalitetnog
plana rada odjeljenja interne revizije i provodenja postupka interne
revizije u javnom preduzecu.

Prepoznavanje, definisanje i ocjenjivanje rizika, kao i njegova
kategorizacija je zajedniCki zadatak uprave javnog preduzeca i
interne revizije.

Odredivanje strategije prema rizicima je vrlo kompleksan zadatak
koji odreduje uprava javnog preduzeca na prijedlog interne revizije.

Strategija rizika obuhvata pet elemenata koji se sastoje od postu-
paka sa rizicima, ocjenjivanja, prikazivanje i kategorizacija rizika,
nadleZnost rukovodstva nad rizicima, provodenje kontrole nad
rizicima i izvjeStavanje o rizicima.

Naucni Gasopis za ekonomiju - 03/12

Politika rizika je veoma bitan dio poslovne politike svakog javnog
preduzeda i ona treba da definiSe postupanje sa rizicima u okviru za-
konskih i normativnih akata javnog preduzeca te prakse uobicajene
za poslovno okruzenije ili djelatnost.

Za upravljanje rizicima najceSce se koriste tehnike izbjegavanja
rizika, rasprostiranje rizika na veci broj nosilaca, kontrola rizika
koja ima zadatak spreCavanja rizika, prenos rizika na drugu stranu
i prihvatanje rizika kada je njegov utjecaj manji od troSka uprav-
ljanja sa rizikom.

Upravljanje sa rizicima je najefikasnije kada je to posao svakog
zaposlenog iz njegovog domena u javnom preduzedu i kada je
ugradeno u organizaciju i sve aktivnosti, kako periodiéne tako i
one svakodnevne.

Jedan od glavnih cilieva upravljanja rizikom je donijeti procjenu
da li svaka organizaciona jedinica moze da se nosi sa rizikom.
Za svaki rizik koji treba identifikovati potrebno je utvrditi nosioca
rizika, odnosno osobu koja je odgovorna za smanjenje, odnosno
eliminisanje rizika.

Adekvatno upravljanje rizicima koji su sastavni dio poslovanja
doprinosi smanjenju ukupnih troSkova, efikasnijem i efektivnijem
upravljanju i stvaranju dodatne vrijednosti za privredni entitet i
drustvenu zajednicu.

Takode, ovaj tekst moze posluziti licima koja imaju odgovornost
da izrade i obrazloZe studiju rizika u radu odjeljenja interne revizije
da lakSe identifikuju i potpunije obrazloZe rizicna podrucja u svojoj
sredini, a isto tako da definiSu mjere koje bi mogle dovesti do
smanjenja rizika i rizicnih ponaSanja u organizaciji.

ABSTRACT

In order for internal audit to carry out its tasks most economically end efficiently related to risk management in a business entity and par-
ticipation in the process of corporate governance in the segment related to identifying high-risk areas and finding appropriate responses
to reduce or eliminate this risk, it is essential that each organization prepares a study that will assess the risk level of risk associated with
certain parts of organizations and certain processes. The study of risk will provide resources for making the internal audit plan, which
should focus on the highest risk areas of the business of the company. In its work, internal audit should identify factors that were criti-
cal to the assessment of the high level of risk for a particular function. The results of the study will assist in the correction of the entity
management, which includes finding adequate solutions in terms of risk segments. Risk quantification is the best solution for evaluation
of their level. Therefore, in the practical example the level of risk will be expressed precisely in numerical form, and grouping them in the
risks of small, medium, and high levels.

Key words: Internal Audit, Risk Management, Segment Governance

